
 «ՄԱՐԴՈՒ ԻՐԱՎՈՒՆՔՆԵՐԻ ՊԱՇՏՊԱՆԻ ԱՇԽԱՏԱԿԱԶՄԻՆ ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԿԱՏԱՐՎԱԾ ԱՌԱՋԱՐԿՈՒԹՅՈՒՆՆԵՐԻ 
	Առարկության, առաջարկության

հեղինակը

	Առարկության, առաջարկության
բովանդակությունը
	Եզրակացություն
	Կատարված փոփոխություններ

	1.
	2.
	3.
	4.


	ՀՀ ֆինանսների նախարարություն

2019 թվականի հուլիսի 31-ի  թիվ  01/8-2/12496-2019 գրություն


	Նախագծով առաջարկվում է ՀՀ մարդու իրավունքների պաշտպանի աշխատակազմի աշխատողների թվի 3 հաստիքային միավորով ավելացման (ՀՀ վարչապետի 2019 թվականի հուլիսի 9-ի N 908-Ա որոշում) հետ կապված՝ Տավուշի մարզային ստորաբաժանման ստեղծմամբ պայմանավորված, վերջիններիս պահպանման նպատակով ՀՀ 2019 թվականի պետական բյուջեով նախատեսված ՀՀ կառավարության պահուստային ֆոնդի հաշվին հատկացնել շուրջ 6.2 մլն դրամ (ծախսերը հաշվարկվել են 5 ամսվա համար), որից 1.0 մլն դրամը, կամ ամսական 200.0 հազ. դրամ նախատեսվում է ուղղել 3 անձի համար տարածքի վարձակալությանը:

ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 23-րդ կետի 4-րդ ենթակետով սահմանված ցանկի 7-րդ տողի համաձայն՝ Գնումների մասին ՀՀ օրենքի 23-րդ հոդվածի 1-ին մասի 1-ին կետի հիման վրա կարող են ձեռք բերվել անշարժ գույքի վարձակալության ծառայություններ, պայմանով, որ այդ կարիքը հնարավոր չէ բավարարել պետական կամ համայնքային սեփականություն համարվող տարածքների անհատույց օգտագործման միջոցով:

Ելնելով վերոնշյալից առաջարկում ենք կրկին քննարկել նշված պայմաններով տարածքի վարձակալության ծառայությունների ձեռքբերման հարցը: 


	Ընդունվել է մասամբ:
	Մարդու իրավունքների պաշտպանը 2019 թվականի օգոստոսի 5-ի թիվ 01/03.1/3764-19 գրությամբ դիմել է Պետական գույքի կառավարման կոմիտեի նախագահին՝ Իջևան համայնքում 

Պաշտպանի աշխատակազմի Տավուշի մարզային ստորաբաժանման գործունեության համար համապատասխան պահանջներին բավարարող, չշահագործվող պետական անշարժ գույքի առկայության վերաբերյալ տեղեկություններ ստանալու համար:

Նշված գրության հիման վրա Կոմիտեի կողմից իրականացվել է պետական սեփականություն հանդիսացող անշարժ գույքի ուսումնասիրություն: Արդյունքում` 2019 թվականի նոյեմբերի 1-ի թիվ 01/22.32/7888-19 գրությամբ Կոմիտեն առաջարկել է դիտարկել ՀՀ Տավուշի մարզի Իջևան համայնքի Իջևանյան 8 հասցեում գտնվող դպրոցի ճաշարանի հարևանությամբ գտնվող տարածքը և Իջևան քաղաքի Անկախության 9 հասցեում գտնվող անշարժ գույքը:
Ներկայացված տարածքների պայմանները տեղում ուսումնասիրելու նպատակով Պաշտպանի աշխատակազմի ներկայացուցիչները գործուղվել են Տավուշի մարզի Իջևան համայնք: Կատարված նախնական ուսումնասիրությունների արդյունքում պարզվել է, որ Իջևանյան 8 հասցեում գտնվող տարածքը չի բավարարում Մարդու իրավունքների պաշտպանի կողմից ներկայացված պահանջներին: Մասնավորապես՝ նշված տարածքը չի համապատասխանում աշխատատեղին ներկայացվող պահանջներին, քանի որ չունի բավարար տարածք դիմում-բողոքներ ներկայացրած անձանց հետ առանձնազրույցներ ունենալու համար: Առկա չէ նաև սանհանգույց: 
Վերոգրյալից բացի, վերը նշված տարածքը գտնվում է քաղաքի ոչ բանուկ հատվածում: Հիշյալ տարածքը հարմարեցված չէ նաև հաշմանդամություն ունեցող անձանց կարիքներին: 

Անկախության 9 հասցեում գտնվող տարածքը նույնպես ենթարկվել է նախնական ուսումնասիրության: Պարզվել է, որ այդ հասցեում տեղակայված է Հայաստանի երիտասարդական հիմնադրամի Տավուշի մարզային կենտրոնը: Պարզվել է նաև, որ տարածքը  կարիք ունի հիմնանորոգման: Բարեկարգման անհրաժեշտություն ունի նաև շենքի հարակից բակային տարածքը:

Այդ աշխատանքների կազմակերպումը և իրականացումը կպահանջի լրացուցիչ ժամանակ:

Նախքան հիշյալ տարածքի կարգավիճակի որոշումը և շինարարական աշխատանքների իրականացումը՝ 2019 թվականի համար կվարձակալվի մասնավոր տարածք: Վարձակալության ծախսերը հնարավոր կլինի կատարել 1060/11001 «Մարդու իրավունքների և հիմնարար ազատությունների պաշտպանության ծառայությունների տրամադրում» միջոցառման համար Պաշտպանի աշխատակազմին հատկացված միջոցներից առաջացած տնտեսումների հաշվին:

	
	2. Միաժամանակ, Նախագծի ընդունման դեպքում, առաջարկում ենք Նախագծի 1-ին կետում նշել գումարի հատկացման ժամանակահատվածը (աճողական) և 2-րդ կետում «աղյուսակում» բառից հետո ավելացնել «կատարել վերաբաշխում» բառերը:
	Ընդունվել է:

	2. Նախագծում կատարվել են համապատասխան փոփոխություններ:



	ՀՀ արդարադատության նախարարություն

2019 թվականի սեպտեմբերի 5-ի  թիվ 01/27.1/19953-2019 գրություն


	3. Նախագծի նախաբանում «կետին» բառն անհրաժեշտ է փոխարինել «մասին» բառով՝ համաձայն «Հայաստանի Հանրապետության բյուջետային համակարգի մասին» Հայաստանի Հան​րա​պե​տության օրենքի 19-րդ հոդվածի և   «Նորմատիվ իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջների:


	Չի ընդունվել:

	3. Հիմք է ընդունվել ՀՀ կառավարության կողմից 2019 թվականին ընդունված որոշումները, որտեղ հղում է արված «Հայաստանի Հանրապետության բյուջետային համակարգի մասին» Հայաստանի Հան​րա​պե​տության օրենքի 19-րդ հոդվածին:

